
Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                                Улаанбаатар       
 сарын ... -ны өдөр              хот  
 
 

ХҮҮХДИЙН ЭРХИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ 

 
   1 дүгээр зүйл. Хүүхдийн эрхийн тухай хуульд доор дурдсан агуулгатай хэсэг, 
заалт нэмсүгэй. 
 

1/ 4 дүгээр зүйлийн 4.1.6-4.1.8 дахь заалт: 
 

“4.1.6.хүүхдийг бие махбод, танин мэдэхүй, нийгэмшихүйн хувьд жигд хөгжих 
боломжийг хангах;”  

 
“4.1.7.хүүхдийн хөгжлийг дэмжих үйлчилгээ нь хүүхдийн хэрэгцээ, шаардлагад 

нийцсэн байх;” 
 
“4.1.8.хүүхдийн эрхийг хангахад оролцогч бүх талууд үйл ажиллагаандаа 

хуульд заасан төрийн болон албаны нууц, хүний эмзэг мэдээлэлд хамаарахаас 
бусад үйл ажиллагаанд ил тод, нээлттэй байх.” 

 
2/ 6 дугаар зүйлийн 6.1.7 дахь заалт: 
 
“6.1.7.хүүхдийн хөгжлийг дэмжих үйлчилгээнд хамрагдах.” 
 
3/ 6 дугаар зүйлийн 6.3-6.6 дахь хэсэг: 
 
“6.3.Хүүхдийг гэр бүлийн орчинд бие махбод, танин мэдэхүй, нийгэмшихүйн 

хувьд  жигд хөгжүүлэх үүргийг эцэг, эх, асран хамгаалагч, харгалзан дэмжигч 
хүлээнэ.  

 
6.4.Эрүүл мэнд, спорт, боловсрол, соёл урлаг болон нийгмийн бусад 

үйлчилгээ нь хүүхдийн хөгжлийг дэмжсэн байна. 
 
6.5.Хүүхдийн хөгжлийг дэмжих үйлчилгээ үзүүлэх байгууллага нь 

үйлчилгээний бодлого, хөтөлбөртэй байх бөгөөд эрх бүхий этгээдээс баталсан 
хүүхдийн хөгжлийг дэмжих үйлчилгээний стандартыг мөрдөж ажиллана.” 

4/ 10 дугаар зүйлийн 10.1.11 дэх заалт: 
 
“10.1.11.өөртөө болон бусдад давуу байдал бий болгох, ашиг хонжоо олох 

зорилгоор хүүхдийг эдийн засаг, нийгэм, улс төр, соёлын үйл ажиллагаанд 
оролцуулахгүй байх;” 

 
5/ 16 дугаар зүйлийн 16.4.3 дахь заалт: 
 
“16.4.3.Хүүхдийн төлөө үндэсний зөвлөл нь хүүхэд хамгааллын жишиг 

бодлогыг батлах.” 
 
6/ 20 дугаар зүйлийн 20.5 дахь хэсэг: 
 
“20.5.Хүүхдийн эрхийн улсын байцаагчийн орон тоог тухайн орон нутгийн хүн 

амын тоо, эрсдэлт нөхцөлд байгаа хүүхэд, хүүхдийн эрхийн эсрэг гэмт хэрэг, 
зөрчлийн нөхцөл байдлыг харгалзан 3 жил тутамд Засгийн газраас тогтооно. 

 
 20.6.Хүүхдийн эрхийн улсын байцаагч нь Төрийн хяналт шалгалтын тухай 
хуулийн 10.8-д заасны дагуу Засгийн газраас баталсан, хүүхдийн эрхийн улсын 
ерөнхий байцаагчаас олгосон албаны болон хувийн дугаар бүхий үнэмлэх, тэмдэг, 
түүнчлэн зөвлөмж, албан шаардлага, дүгнэлт, торгуулийн хэвлэмэл хуудас 
хэрэглэнэ. 
 

20.7.Хүүхдийн эрхийн улсын байцаагчийн эрх олгох, цуцлахдаа Төрийн хяналт 
шалгалтын тухай хуулийн 10.5-д заасны дагуу Засгийн газраас баталсан журмыг 
нийтлэг байдлаар хэрэглэнэ.  

 
20.8.Хүүхдийн эрхийн улсын байцаагч нь хяналт шалгалт хийхдээ Төрийн 

хяналт шалгалтын тухай хуулийг баримтлах ба хүүхдийн эрхийн улсын байцаагчийн 
дүрмийг Засгийн газар батална.” 

 
2 дугаар зүйл. Хүүхдийн эрхийн тухай хуулийн 18 дугаар зүйлийн 18.1.2 дахь 

заалтын “аюулгүй,” гэсний дараа “хүртээмжтэй,” нэмсүгэй.  
 
3 дугаар зүйл. Хүүхдийн эрхийн тухай хуулийн зарим зүйл, заалтыг доор 

дурдсанаар өөрчлөн найруулсугай. 
 
1/ 8 дугаар зүйлийн 8.1.2 дахь заалт: 
 
“8.1.2.хүүхэд өөрт хамаарах аливаа асуудлаар шийдвэр гаргах, үнэлэлт, 

дүгнэлт өгөхөд оролцох, үзэл бодол, саналаа илэрхийлэх, өөрөө болон бусдаар 
уламжлан өргөдөл, гомдлоо гаргаж шийдвэрлүүлэх;” 

 
2/ 20 дугаар зүйлийн 20.4 дэх хэсэг 
 
“20.4.Хүүхдийн эрхийн улсын байцаагч нь гэр бүл, нийгмийн орчинд хүүхдийн 

эрх хангагдаж байгаа эсэхэд хяналт тавих, хүүхдийн эрх зөрчигдөхөөс урьдчилан 

сэргийлэх, зөвлөн туслах, хүүхдийн эрхийн зөрчлийг илрүүлэх, таслан зогсоох, 
шалган шийдвэрлэх замаар хүүхдийн эрхийн хэрэгжилтийг хангуулна.” 

 
3 дугаар зүйл. Хүүхдийн эрхийн тухай хуулийн 10 дугаар зүйлийн 10.1.11 дэх 

заалтын дугаарлалтыг “10.1.12” гэж, 15 дугаар зүйлийн 15.1.9 дэх заалтын 
дугаарлалтыг “15.1.10” гэж, 20 дугаар зүйлийн 20.1 дэх хэсгийн “тэдгээрийн хүүхдийн 
эрхийн ажилтан, нийгмийн ажилтнаар” гэснийг “хүүхдийн эрхийн улсын байцаагч, 
хүүхэд, гэр бүлийн нийгмийн ажилтнаар” гэж, 20 дугаар зүйлийн 20.3 дахь хэсгийн 
“нийгмийн ухааны” гэснийг “нийгмийн ухаан, хууль зүйн” гэж, 20 дугаар зүйлийн “20.5, 
20.6, 20.7” дахь хэсгийн дугаарлалтыг “20.9, 20.10, 20.11” гэж тус тус өөрчилсүгэй.  

 
4 дүгээр зүйл. Энэ хуулийг Хүүхэд хамгааллын тухай хууль /Шинэчилсэн 

найруулга/ хүчин төгөлдөр болсон өдрөөс эхлэн дагаж мөрдөнө. 
 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
сарын ... -ны өдөр              хот  
                                                                                                 
 

ГЭР БҮЛИЙН ХҮЧИРХИЙЛЭЛТЭЙ ТЭМЦЭХ ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ 

 
1 дүгээр зүйл. Гэр бүлийн хүчирхийлэлтэй тэмцэх  тухай хуульд доор дурдсан 

агуулгатай зүйл, заалт, хэсэг нэмсүгэй: 
 
20 дугаар зүйлийн 20.4 дэх хэсэг хэсэг: 
 
“20.4.Хүүхэд, гэр бүлийн хөгжлийн асуудал хариуцсан төрийн захиргааны 

болон орон нутгийн байгууллага нь хамтарсан багийн хүүхэд хамгааллын үйлчилгээ 
үзүүлэх үйл ажиллагааг мэргэжил, арга зүйн удирдлагаар хангах, туслалцаа, 
дэмжлэг үзүүлэх, хяналт тавих, чиглэл өгч ажиллана.” 

 
2 дугаар зүйл. Гэр бүлийн хүчирхийлэлтэй тэмцэх тухай хуулийн 20 дугаар 

зүйлийн 20.1 дэх хэсгийг доор дурдсанаар өөрчлөн найруулсугай.  
 
“20.1.Хамтарсан баг нь өрхийн эмч, сум болон хорооны хөгжлийн нийгмийн 

ажилтан, сургуулийн, халамжийн, хүүхэд, гэр бүлийн нийгмийн ажилтан, цагдаагийн 
алба хаагч, энэ чиглэлээр үйлчилгээ үзүүлдэг төрийн бус байгууллагын төлөөллөөс 
бүрдэх бөгөөд хамтарсан багийг тухайн сум, хорооны Засаг дарга ахална.” 

 
3 дугаар зүйл. Гэр бүлийн хүчирхийлэлтэй тэмцэх тухай хуулийн 20 дугаар 

зүйлийн 20.3 дахь хэсгийн “эрүүл мэндийн асуудал эрхэлсэн” гэснийг “санхүү, 
төсвийн асуудал эрхэлсэн” гэж өөрчилсүгэй.  

 
4 дүгээр зүйл. Гэр бүлийн хүчирхийлэлтэй тэмцэх тухай хуулийн 5 дугаар 

зүйлийн 5.1.4 дэх заалтын “гэр бүлийн хүчирхийлэлтэй тэмцэх” гэснийг болон 
“/цаашид “хамтарсан баг” гэх/” гэснийг тус тус хассугай.  

 
5 дугаар зүйл. Гэр бүлийн хүчирхийлэлтэй тэмцэх тухай 12 дугаар зүйлийн 

12.2.4, 21 дүгээр зүйлийн 21.1.2, 21.1.4 дэх заалтыг тус тус хүчингүй болгосугай.  
 
6 дугаар зүйл. Энэ хуулийг Хүүхэд хамгааллын тухай хууль /Шинэчилсэн 

найруулга/ хүчин төгөлдөр болсон өдрөөс эхлэн дагаж мөрдөнө. 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
 сарын ... -ны өдөр              хот  
 
 

ХҮН ХУДАЛДААЛАХТАЙ ТЭМЦЭХ ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ 

 
1 дүгээр зүйл.Хүн худалдаалахтай тэмцэх тухай хуульд дараах агуулга бүхий 

хэсэг, заалт нэмсүгэй: 
 
1/ 5 дугаар зүйлийн 5.2.4, 5.2.5 дахь заалт:  
 
“5.2.4.хүүхэд, гэр бүлийн хөгжлийн асуудал эрхэлсэн Засгийн газрын 

гишүүнтэй хамтран хүн худалдаалах гэмт хэргийн хохирогч хүүхдэд хамгааллын 
үйлчилгээ үзүүлэх журмыг батлах;” 

 
“5.2.5.хүн худалдаалах гэмт хэргийн хохирогч хүүхдэд үйлчилгээ үзүүлэх 

салбар дундын хамтарсан багийг байгуулах.” 
 
2/ 9 дүгээр зүйлийн 9.6 дахь хэсэг: 
 
“9.6.Хүн худалдаалах гэмт хэргийн хохирогчийн аюулгүй байдлыг хангах түр 

хамгаалах байрны стандартыг стандартчилал, техникийн зохицуулалтын асуудал 
хариуцсан төрийн захиргааны байгууллага батална.” 

 
2 дугаар зүйл.Хүн худалдаалахтай тэмцэх тухай хуулийн 5 дугаар зүйлийн 

5.11 дэх хэсгийг доор дурдсанаар өөрчлөн найруулсугай. 
 
“5.11.Хүүхэд, гэр бүлийн хөгжлийн асуудал хариуцсан төрийн захиргааны 

байгууллага нь хүн худалдаалах гэмт хэрэгт өртөх эрсдэлтэй хүүхдийг илрүүлэх, 
хамгаалах, урьдчилан сэргийлэх үйл ажиллагаа явуулж, сургалт, судалгаа, хяналт 
шинжилгээ, үнэлгээ хийнэ. Хүүхэд, гэр бүлийн хөгжлийн асуудал хариуцсан төрийн 
захиргааны байгууллага нь энэ хэсэгт заасан чиг үүргийг гүйцэтгэхдээ магадлан 
итгэмжлэгдсэн хуулийн этгээдтэй хамтран ажиллаж болно.” 
 

3 дугаар зүйл.Энэ хуулийг Хүүхэд хамгааллын тухай хууль /Шинэчилсэн 
найруулга/ хүчин төгөлдөр болсон өдрөөс эхлэн дагаж мөрдөнө. 

 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
 сарын ... -ны өдөр              хот  
 
 

НИЙГМИЙН ХАЛАМЖИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ 

 
1 дүгээр зүйл.Нийгмийн халамжийн тухай хуульд доор дурдсан агуулгатай 

зүйл нэмсүгэй: 
 
“191 дүгээр зүйл. Хүүхэд асрах хувилбарт үйлчилгээ 
 
191.1.Хүүхэд асрах хувилбарт үйлчилгээнд Хүүхэд хамгааллын тухай хуулийн 

4.5 дугаар зүйлд заасны дагуу гэр бүлээсээ тусгаарлагдсан хүүхдийг хамруулна.   
 
191.2.Хүүхэд асрах хувилбарт үйлчилгээ үзүүлж байгаа хувь хүн, гэр бүл, аж 

ахуйн нэгж, байгууллагад олгох хувьсах болон үйлчилгээний зардлыг нийгмийн 
халамжийн сангаас санхүүжүүлнэ. 
 

191.3.Төрөл, садны болон асралт гэр бүлд шилжсэн хүүхдийн зардлын 
норматив, эд хөрөнгийн эдэлгээний хугацааг энэ хуулийн 19.5-д заасан журмын 
дагуу шийдвэрлэнэ.  

 
2 дугаар зүйл.Нийгмийн халамжийн тухай хуульд доор дурдсан агуулгатай 

заалт нэмсүгэй: 
 
1/ 8 дугаар зүйлийн 8.2.10 дахь заалт: 
 
“8.2.10.хүүхэд асрах хувилбарт үйлчилгээ.” 
 
3 дугаар зүйл. Нийгмийн халамжийн тухай хуулийн дараах хэсэг, заалтыг 

доор дурдсанаар өөрчлөн найруулсугай. 
 
1/ 3 дугаар зүйлийн 3.1.3 дахь заалт:  
 
“3.1.3.“эрсдэлт нөхцөлд байгаа хүүхэд” гэж Хүүхэд хамгааллын тухай хуулийн 

1.4 дүгээр зүйлийн 1.4-т заасныг;” 
 
2/ 13 дугаар зүйлийн 13.2.2 дахь заалт: 
 
“13.2.2.хүүхдийг асарч байгаа асралт гэр бүл;” 

4 дүгээр зүйл. Нийгмийн халамжийн тухай хуулийн 3 дугаар зүйлийн 3.1.9 дэх 
заалтын “хүнд нөхцөлд” гэснийг “эрсдэлт нөхцөлд” гэж, 19 дүгээр зүйлийн 19.1.3 дахь 
заалтын “хүнд нөхцөлд” гэснийг “эрсдэлд нөхцөлд” гэж, 19 дүгээр зүйлийн 19.2.3 дахь 
заалтын “хүнд нөхцөлд” гэснийг “эрсдэлт нөхцөлд” гэж тус тус өөрчилсүгэй.  

 
5 дугаар зүйл. Энэ хуулийг Хүүхэд хамгааллын тухай хууль /Шинэчилсэн 

найруулга/ хүчин төгөлдөр болсон өдрөөс эхлэн дагаж мөрдөнө. 
 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 
2023 оны ... дугаар                      Улаанбаатар  
 сарын ... -ны өдөр              хот  
      
 

ГЭР БҮЛИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ 

 
1 дүгээр. Гэр бүлийн тухай хуульд доор дурдсан агуулгатай хэсэг нэмсүгэй.  
 
1/ 3 дугаар зүйлийн 3.1.9 дэх заалт заалт: 
 
“3.1.9.”асралт гэр бүл” гэж Хүүхэд хамгааллын тухай хуулийн 4.1 дүгээр 

зүйлийн 1.12-т заасныг.” 
 
2/ 55 дугаар зүйлийн 55.9 дэх хэсэг:   
 
“55.9.Хүүхэд, гэр бүлийн хөгжлийн асуудал хариуцсан орон нутгийн 

байгууллага үрчлэгдсэн хүүхдийн эрх хангагдаж байгаа эсэхэд хяналт тавьж, 
хүүхдийн хөгжлийн тайланг жил бүр гаргаж хүүхэд, гэр бүлийн хөгжлийн асуудал 
хариуцсан төрийн захиргааны байгууллагад хүргүүлнэ.”    

 
3/ 66 дугаар зүйлийн 66.4 дахь хэсэг: 
 
“66.4.Бүтэн өнчин хүүхэд, хүүхэд асран хүмүүжүүлэх байгууллага болон 

асралт гэр бүлд шилжсэн хүүхэд, нийгмийн халамжийн байгууллагад шилжсэн хүний 
эд хөрөнгийг эрхлэн хамгаалагчид хариуцуулах тухай хүсэлтийг хүүхэд, гэр бүлийн 
хөгжлийн асуудал хариуцсан орон нутгийн байгууллага, эсхүл сум, дүүргийн Засаг 
дарга тухайн хүн эсхүл эд хөрөнгө байгаа газрын шүүхэд гаргана.” 

 
2 дугаар зүйл. Гэр бүлийн тухай хуулийн 31 дүгээр зүйлийн 31.3 дахь хэсгийн 

“хүүхэд” гэсний өмнө, 62 дугаар зүйлийн 62.2, 62.3 дахь хэсгийн “хүүхэд” гэсний өмнө, 
71 дүгээр зүйлийн 71.1.2 дахь заалтын “хүүхэд” гэсний өмнө тус тус “асралт гэр бүл,” 
гэж нэмсүгэй.  

 
3 дугаар зүйл. Гэр бүлийн тухай хуулийн зарим хэсгийг доор дурдсанаар 

өөрчлөн найруулсугай: 
 
1/ 3 дугаар зүйлийн 3.1.8 дахь заалт: 
 
“3.1.8.”эрсдэлт нөхцөлд байгаа хүүхэд” гэж Хүүхэд хамгааллын тухай хуулийн 

4.1 дүгээр зүйлийн 1.4-т заасныг;” 
 
2/ 25 дугаар зүйлийн 25.8 дахь хэсэг: 

“25.8.Сум, дүүргийн Засаг дарга энэ хуулийн 25.4, 25.5-д заасан хүүхдийг 

өөрөө илрүүлсэн, эсхүл 25.6-д заасны дагуу хүүхдийн тухай мэдээллийг хүлээн 
авснаас хойш гурав хоногийн дотор хүүхэд, түүний гэр бүлд нөхцөл байдалд үнэлгээ 
хийлгүүлж, эцэг, эх болон төрөл, садны хүн байхгүй нь тогтоогдсон бол хүүхдийг 
асралт гэр бүл болон хүүхэд асран хүмүүжүүлэх байгууллагад шилжүүлэх, эсхүл 
үрчлүүлэх асуудлыг шийдвэрлэнэ.”  

 
3/ 28 дугаар зүйлийн 28.3 дахь хэсэг: 
 
“28.3.Эцэг, эх нь хоёулаа эцэг, эх байх эрхээ хязгаарлуулсан бол хүүхдийг 

төрөл, садны гэр бүлд асруулах, боломжгүй тохиолдолд асралт гэр бүл, эсхүл хүүхэд 
асран хүмүүжүүлэх байгууллагад асруулахаар шилжүүлнэ.” 

 
4/ 31 дүгээр зүйлийн 31.3 дахь хэсэг: 
 
“31.3.Эцэг, эх нь хоёулаа эцэг, эх байх эрхээ хасуулсан бол хүүхдийг төрөл, 

садны гэр бүлд асруулах, боломжгүй тохиолдолд асралт гэр бүл, эсхүл хүүхэд асран 
хүмүүжүүлэх байгууллагад асруулахаар шилжүүлнэ.” 

 
5/ 55 дугаар зүйлийн 55.3 дахь хэсэг: 
 
“55.3.Бүтэн өнчин хүүхдийг үрчлүүлэх тохиолдолд хуульд өөрөөр заагаагүй 

бол хүүхдийн асран хамгаалагч, харгалзан дэмжигч, хүүхэд асран хүмүүжүүлэх 
байгууллагын зөвшөөрлийг авна.” 

 
6/ 55 дугаар зүйлийн 55.7, 55.8 дахь хэсэг: 
 
“55.7.Сум, дүүргийн Засаг дарга хүүхэд үрчлэн авах тухай хүсэлт, бүрдэл 

хангасан баримт бичгийг хүлээн авснаас хойш 30 хоногийн дотор  хүүхдийг 
үрчлүүлэх эсэх тухай шийдвэрийг гаргах ба шаардлагатай гэж үзвэл уг хугацааг 15 
хүртэл хоногоор нэг удаа сунгаж болно.” 

 
“55.8.Сум, дүүргийн Засаг дарга хүүхдийг үрчлүүлэх эсэх тухай шийдвэрийг 

гаргахдаа хүүхэд, гэр бүлийн хөгжлийн асуудал хариуцсан орон нутгийн 
байгууллагаар дүгнэлт гаргуулна.”  

 
7/ 74 дүгээр зүйлийн 74.1, 74.2 дахь хэсэг: 
 
“74.1.Сум, дүүргийн Засаг дарга гэр бүлээс нь тусгаарласан эрсдэлт нөхцөлд 

байгаа хүүхдийг асралт гэр бүлд асруулахаар шилжүүлж болно.” 
 
“74.2.Хүүхдийг асралт гэр бүлд асруулахтай холбоотой энэ хуулиар 

зохицуулаагүй бусад харилцааг Хүүхэд хамгааллын тухай хуулиар зохицуулна.” 
 
3 дугаар зүйл. Гэр бүлийн тухай хуулийн Наймдугаар бүлгийн гарчгийн “гэр 

бүлдээ авч асран хүмүүжүүлэх” гэснийг “асралт гэр бүлд асруулах” гэж, 5 дугаар 
зүйлийн 5.2 дахь хэсгийн “Төрийн захиргааны болон нийгмийн халамжийн 

байгууллага” гэснийг “Хүүхэд, гэр бүлийн хөгжлийн асуудал хариуцсан төрийн 
захиргааны болон орон нутгийн байгууллага” гэж, 56 дугаар зүйлийн гарчгийн “Хүнд 
нөхцөлд” гэснийг “Эрсдэлт нөхцөлд” гэж, 56 дугаар зүйлийн 56.1 дэх хэсгийн “хүнд 
нөхцөлд” гэснийг “эрсдэлт нөхцөлд” гэж, 56 дугаар зүйлийн 56.2 дахь хэсгийн “хүнд 
нөхцөлд” гэснийг “эрсдэлт нөхцөлд” гэж, 66 дугаар зүйлийн 66.2 дахь хэсгийн “асран 
хүмүүжүүлэгчид” гэснийг “асралт гэр бүлд” гэж, 66 дугаар зүйлийн 66.3 дахь хэсгийн 
“асран хүмүүжүүлэгчид” гэснийг “асралт гэр бүлд” гэж, 74 дүгээр зүйлийн гарчгийг 
“Хүүхдийг асралт гэр бүлд асруулах” гэж тус тус өөрчилсүгэй.  

 
4 дүгээр зүйл. Гэр бүлийн тухай хуулийн 25 дугаар зүйлийн 25.5 дахь хэсгийн 

“эрх зүйн чадамжгүй гэж тооцогдсон болон эцэг, эх байх эрхээ хязгаарлуулсан, 
хасуулсан,” гэснийг хассугай.  

 
5 дугаар зүйл. Гэр бүлийн тухай хуулийн 25 дугаар зүйлийн 25.7, 25.9, 25.10 

дахь хэсэг, 74 дүгээр зүйлийн 74.3-74.8 дахь хэсэг, 75 дугаар зүйлийг тус тус хүчингүй 
болгосугай.  
 

5 дугаар зүйл. Энэ хуулийг Хүүхэд хамгааллын тухай хууль /Шинэчилсэн 
найруулга/ хүчин төгөлдөр болсон өдрөөс эхлэн дагаж мөрдөнө. 

 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
 сарын ...-ны өдөр              хот  
 
 

ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ 

 
  

1 дүгээр зүйл. Зөрчил шалган шийдвэрлэх тухай хуулийн 3.5 дугаар зүйлийн 
2 дахь хэсэгт “Энэ зүйлийн 1.1 дэх заалтад заасны дагуу арван найман насанд 
хүрээгүй хүний хууль ёсны төлөөлөгчөөр тогтоогдсон хүн хэрэг бүртгэлтийн 
ажиллагааны явцад хүүхэдтэй ашиг сонирхлын зөрчилтэй болсон тохиолдолд эрх 
бүхий албан тушаалтан хүүхдийн асуудал хариуцсан төрийн байгууллагын ажилтныг 
хууль ёсны төлөөлөгчөөр өөрчлөн тогтооно.” гэсэн агуулгатай 2 дахь өгүүлбэр, 4.3 
дугаар зүйлийн 3 дахь хэсэгт “Арван найман насанд хүрээгүй хүний биед үзлэг хийх 
ажиллагаанд хүүхдийн хууль ёсны төлөөлөгчийг байлцуулна.” гэсэн агуулгатай 2 
дахь өгүүлбэр тус тус нэмсүгэй.  

 
 2 дугаар зүйл. Энэ хуулийг Хүүхэд хамгааллын тухай хууль /Шинэчилсэн 
найруулга/ хүчин төгөлдөр болсон өдрөөс эхлэн дагаж мөрдөнө. 

 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
 сарын ...-ны өдөр              хот  
 
 

ЭРҮҮЛ МЭНДИЙН ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ 

 
  1 дүгээр зүйл.Эрүүл мэндийн тухай хуулийн 16 дугаар зүйлийн 16.18 дахь 
хэсгийн “сурагчдад” гэснийг “хүүхдэд” гэж өөрчилсүгэй.    
 

2 дугаар зүйл.Энэ хуулийг Хүүхэд хамгааллын тухай хууль /Шинэчилсэн 
найруулга/ хүчин төгөлдөр болсон өдрөөс эхлэн дагаж мөрдөнө. 

 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
 сарын ... -ны өдөр              хот  
 
 

ХУУЛЬ ЗҮЙН ТУСЛАЛЦААНЫ ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ 

 
1 дүгээр зүйл. Хууль зүйн туслалцааны тухай хуулийн 6 дугаар зүйлийн 6.1.6 

дахь заалтын “4.1.1-д” гэснийг “1.4 дүгээр зүйлийн 1.4-т” гэж өөрчилсүгэй.  
 

2 дугаар зүйл. Энэ хуулийг Хүүхэд хамгааллын тухай хууль /Шинэчилсэн 
найруулга/ хүчин төгөлдөр болсон өдрөөс эхлэн дагаж мөрдөнө. 

 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
 сарын ... -ны өдөр              хот  
 
 

ГАМШГААС ХАМГААЛАХ ТУХАЙ ХУУЛЬД 
НЭМЭЛТ ОРУУЛАХ ТУХАЙ 

 
1 дүгээр зүйл. Гамшгаас хамгаалах тухай хуулийн 15 дугаар зүйлд дараах 

агуулга бүхий хэсэг нэмсүгэй. 
 
15 дугаар зүйлийн 15.4 дэх хэсэг: 
 
“15.4.Гамшгийн үед хүүхэд хамгааллын үйлчилгээг  стандартчилал, техникийн 

зохицуулалтын асуудал хариуцсан төрийн захиргааны байгууллагаас баталсан 
стандартыг баримтлан үзүүлнэ.” 
 

2 дугаар зүйл. Энэ хуулийг Хүүхэд хамгааллын тухай хууль /Шинэчилсэн 
найруулга/ хүчин төгөлдөр болсон өдрөөс эхлэн дагаж мөрдөнө. 

 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
 сарын ... -ны өдөр              хот  
 
 

ОНЦ БАЙДЛЫН ТУХАЙ ХУУЛЬД 
НЭМЭЛТ ОРУУЛАХ ТУХАЙ 

 
1 дүгээр зүйл. Онц байдлын тухай хуулийн 18 дугаар зүйлд “Онц байдлын үед 

үед хүүхэд хамгааллын үйлчилгээг стандартчилал, техникийн зохицуулалтын 
асуудал хариуцсан төрийн захиргааны байгууллагаас баталсан стандартыг 
баримтлан үзүүлнэ.” гэсэн агуулга бүхий 2 дахь өгүүлбэр нэмсүгэй.  

 
2 дугаар зүйл. Энэ хуулийг Хүүхэд хамгааллын тухай хууль /Шинэчилсэн 

найруулга/ хүчин төгөлдөр болсон өдрөөс эхлэн дагаж мөрдөнө. 
 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                                Улаанбаатар       
 сарын ... -ны өдөр              хот  
 
 

ТӨРИЙН ХЭМНЭЛТИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ТУХАЙ ХУУЛЬ 

 
   1 дүгээр зүйл. Төрийн хэмнэлтийн тухай хуульд доор дурдсан агуулгатай 
заалт нэмсүгэй. 
 
 1/ 6 дугаар зүйлийн 6.5.19 дэх заалт: 
 
 “6.5.19.хүүхэд хамгааллын үйлчилгээ;” 
 
 2 дугаар зүйл. Төрийн хэмнэлтийн тухай хуулийн 6 дугаар зүйлийн 6.5.19 дэх 
заалтын дугаарлалтыг “6.5.20” гэж өөрчилсүгэй.   
 

3 дугаар зүйл. Энэ хуулийг Хүүхэд хамгааллын тухай хууль /Шинэчилсэн 
найруулга/ хүчин төгөлдөр болсон өдрөөс эхлэн дагаж мөрдөнө. 

 
 
 
 

Гарын үсэг 

Төсөл  
 

МОНГОЛ УЛСЫН ХУУЛЬ 
 
 
2023 оны ... дугаар                                Улаанбаатар       
 сарын ... -ны өдөр              хот  
 

ИРГЭНИЙ УЛСЫН БҮРТГЭЛИЙН ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ 

 
   1 дүгээр зүйл. Иргэний улсын бүртгэлийн тухай хуулийн 11 дүгээр зүйлийн 
11.4, 11.5 дахь хэсгийг хүчингүй болсонд тооцсугай.  
 
 2 дугаар зүйл. Энэ хуулийг Хүүхэд хамгааллын тухай хууль /Шинэчилсэн 
найруулга/ хүчин төгөлдөр болсон өдрөөс эхлэн дагаж мөрдөнө. 

 
 
 
 

Гарын үсэг 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 

18 
 

Төсөл  
 

МОНГОЛ УЛСЫН ХУУЛЬ 
 
 

2023 оны ... дугаар                      Улаанбаатар  
 сарын ... -ны өдөр              хот  
 
 

ХУУЛЬ ХҮЧИНГҮЙ БОЛСОНД ТООЦОХ ТУХАЙ 
 

1 дүгээр зүйл. 2016 оны 02 дугаар сарын 05-ны өдөр батлагдсан Хүүхэд 
хамгааллын тухай хуулийг хүчингүй болсонд тооцсугай.   

 
2 дугаар зүйл. Энэ хуулийг Хүүхэд хамгааллын тухай хууль /Шинэчилсэн 

найруулга/ хүчин төгөлдөр болсон өдрөөс эхлэн дагаж мөрдөнө. 
 
 
 

Гарын үсэг 
 
 
 
 
 
 
 
 


